XUNTA Jzallcm

INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 20 DE XULLO DE 2017,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE INFRAESTRUTURAS E VIVENDA

= Decreto polo que se declara a utilidade publica e se dispdn a urxente ocupacién
dos bens e dereitos afectados polo proxecto de construcién dun itinerario peonil
e ciclista na PO-300 Vilarifio - Poligono do Salnés, p.q. 9+310 - 10+ 270, de
clave PO/16/062.06, nos concellos de Cambados e Ribadumia.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se inicia a creaciéon da Comisién Organizadora do Xacobeo
2021.

= Acordo polo que se autoriza a modificacién dos limites e das porcentaxes do
réxime de pagamentos previsto no Decreto 11/2009, do 8 de xaneiro, polo que
se aproba o regulamento da Lei 9/2007, do 13 de xuno, de subvenciéns de
Galicia co fin de posibilitar a sinatura do convenio de colaboracién entre a Xunta
de Galicia, a través da Secretaria Xeral para o Deporte, e a Federacion Deportiva
Galega de Automobilismo para a organizaciéon dos campionatos galegos de rallys
(rallys, montana e rallymix) no ano 2017, por importe de cento tres mil
cincocentos euros (103.500 €).

CONSELLERIA DE MEDIO AMBIENTE E ORDENACION DO TERRITORIO

= Acordo polo que se autoriza a sinatura do convenio de colaboracién entre a
Conselleria de Medio Ambiente e Ordenacion do Territorio e o Concello de
Baltar, para a adecuacién e mellora do contorno da Casa do Concello no nucleo
urbano de Baltar, por un importe total de douscentos cincuenta e oito mil
oitocentos oitenta e un euros con un céntimo (258.881,01 €).

CONSELLERIA DE ECONOMIA, EMPREGO E INDUSTRIA

= Acordo polo que se autoriza a subscricion do convenio de colaboraciéon entre a
Axencia Galega de Innovacién, a Fundacién Kertor e Janssen Cilag, S.A. para a
creacion dunha incubadora de proxectos no ambito do descubrimento de
farmacos, por importe de dous milléns cincuenta mil euros (2.050.000 €).

CONSELLERIA DE CULTURA, EDUCACION E ORDENACION UNIVERSITARIA
= Acordo polo que se autoriza a sinatura dunha addenda ao convenio de
colaboraciéon asinado entre a Conselleria de Cultura, Educacién e Ordenacién
Universitaria e Cruz Roja Espanola para posibilitar o desprazamento de alumnado
con discapacidade a centros educativos radicados na Comunidade Auténoma de

Galicia, polo importe maximo de cento setenta e nove mil cento trinta e cinco
euros con oitenta e dous céntimos (179.135,82 £€).

INFORME
CONSELLERIA DE MEDIO AMBIENTE E ORDENACION DO TERRITORIO
* Informe sobre o Plan de saneamento da ria de Arousa.
CONSELLERIA DE ECONOMIA, EMPREGO E INDUSTRIA

* Informe sobre a adxudicacién da convocatoria de Obradoiros de Emprego de
Galicia 2017/2018.

CONSELLERIA DE CULTURA, EDUCACION E ORDENACION UNIVERSITARIA

» Informe sobre a convocatoria Edixgal para o curso 2017/2018, Galicia na
vangarda da Educacién dixital.

CONSELLERIA DE SANIDADE

= |Informe sobre a formalizacién de convenios previa a cesién de centros de saude
polas entidades locais ao Servizo Galego de Salde.

CONSELLERIA DE POLITICA SOCIAL

= |Informe sobre as medidas adoptadas para a mellora na tramitacién do
procedemento para o reconecemento do grao de discapacidade.

CONSELLERIA DO MEDIO RURAL

Informe sobre a orde pola que se adopta decisiéon favorable en relacién coa
tramitacién do rexistro dunha Indicaciéon Xeografica Protexida para o pan galego.

O CONSELLO DA XUNTA APROBA AS EXPROPIACIONS PARA A EXECUCION
DUNHA SENDA NA ESTRADA PO-300 DESDE O POLIGONO INDUSTRIAL DO
SALNES ATA VILARINO, NOS CONCELLOS DE RIBADUMIA E CAMBADOS

» A conselleria de Infraestruturas e Vivenda ten prevista a licitacion do contrato de
obras neste verdn

» O presuposto para a licitacion do proxecto de construcion serd de case 345.000, que
seran cofinanciados con fondos europeos Feder para o periodo 2014 -2020

= A senda permitird completar un itinerario peonil continuo desde o poligono industrial
do Salnés ata o centro de Cambados, pasando por Vilarifio, utilizando as estradas
autondmicas PO-300 e PO-550

O Consello da Xunta aproba o decreto polo que se publica e se dispén a urxente
ocupacién dos bens e dereitos afectados polo proxecto de construcién dunha senda
para uso peonil e de ciclistas na estrada PO-300 (Mosteiro-Cambados), que significara
a expropiacion de cinco predios, un deles situado no concello de Cambados e os catro
restantes no de Ribadumia.

No proxecto de construcién definese a execuciéon dunha via para uso de pedns e de
ciclistas na marxe dereita da estrada PO-300, nos concellos de Ribadumia e Cambados,
cunha lonxitude de case 1,1 quilémetros.

O orzamento estimado para as expropiacions é de algo mais de 41.000 euros e o
presuposto para a licitacion do proxecto de construcion sera de case 345.000, que seran
cofinanciados con fondos europeos Feder para o periodo 2014 -2020. A Conselleria de
Infraestruturas e Vivenda ten prevista a licitacion do contrato de obras neste verdan e o
levantamento de actas previas prevese no cuarto trimestre de 2017.

A senda iniciarase no punto quilométrico 9+ 310 desta estrada, zona na que se atopa a
primeira interseccion de acceso ao poligono industrial do Salnés (conformado polo
poligono industrial de Setepias en Cambados e o de Ribadumia); e desenvolverase pola
marxe dereita da estrada ata conectar coas beirarrias existentes no lugar de Sameiro
(p.g. 10+ 270), na parroquia de Vilarifio.

A seccidén tipo da senda contard con 3 metros de largo e separarase da calzada por
medio dunha banda axardinada de 0,5 m, e os correspondentes bordos de separacion.
Ademais, prevese a instalacion dos sistemas de recollida das augas de drenaxe
necesarios, e a colocacién da canalizaciéns que permitan nun futuro a instalacién de
redes de telecomunicaciéns ou electricidade.

A senda permitira completar un itinerario peonil continuo desde o poligono industrial do
Salnés ata o centro de Cambados, pasando por Vilarino, utilizando as estradas
autondmicas PO-300 e PO-550.

Sendas na comarca do Salnés

No ano 2015, a Axencia Galega de Infraestruturas (AXI) redactou o “Estudo para
fomento da mobilidade sustentable: Sendas peonis e/ou ciclistas na comarca do
Salnés” no que se identificaron como prioritarios 7 treitos de actuacién nesta comarca.
Tras a sua finalizacion comezouse coa redaccién dos proxectos de construcién. Como
resultado, a AXI executarda mais de 22 quilémetros de novas sendas na Comarca do
Salnés, cun orzamento aproximado de 11,6 milléns de euros.

A Conselleria de Infraestruturas ten previsto acometer as obras nos préximos catro
anos, e conta para iso co financiamento asegurado ao terse incluido no Programa
operativo de Galicia dos fondos europeos Feder para o periodo 2014 -2020:

O itinerario peonil e ciclista na PO-306 entre Vilanova de Arousa e A lla de

Arousa xa esta finalizado.

« No tramo da estrada PO-308 entre Portonovo e A Lanzada, Infraestruturas esta
practicamente finalizada a senda para pedns e ciclistas entre a praia da Lanzada
e Soutullo, e estd xa a construir o tramo desde Soutullo ata Major. Ademais,
estase a ultimar a redaccién do proxecto que dard continuidade a esta
infraestrutura ata Portonovo, do que se prevé iniciar as obras no vindeiro ano.

« Tamén na PO-308 se prevé executar unha senda entre O Covelo e Rax6. O
proxecto construtivo que a desenvolve foi sometido a informacién publica no
pasado mes de abril, e actualmente estanse a analizar as alegaciéns e informes
recibidos, para ultimar a redaccién do proxecto.

» Neste mesmo punto atépase o proxecto que define as sendas previstas na PO-

307 entre Deiro e a ponte da llla de Arousa, e na PO-549 entre Tarrio e Cores,

sometido a finais de abril aos tramites de informacién publica e solicitude de

informe aos organismos afectados.

Senda na PO-300

O 5 de maio de 2017 publicouse no Diario Oficial de Galicia (DOG) o anuncio polo que
foi sometido ao tramite de informacién publica o proxecto de construciéon “ltinerario
peonil e ciclista na PO-300 Vilarifio- Poligono do Salnés, p.q. 9+310-10+270", asi
como a relacién individual de bens, dereitos e propietarios afectados por este.

Rematado o prazo de alegacidons e presentacidon de informes por parte dos organismos
afectados e analizada a alegaciéon e o informe recibidos, ultimouse a redaccién do
proxecto de construcién, que foi aprobado definitivamente con data do 17 de xullo de
2017. Na mesma data foi aprobado o expediente de informacién publica.

O CONSELLO DA XUNTA ACORDA A CREACION DUNHA COMISION
ORGANIZADORA DO VINDEIRO XACOBEO 2021

» Entre as suas funcions, estardan a promocion e organizacion do Xacobeo 2021; a
busca de patrocinadores, a aprobacion do plan estratéxico; ou a coordinacion das
administracions publicas implicadas

O Consello da Xunta decidiu a creacién dunha Comisién Organizadora do Xacobeo
2021, que se encargarad de coordinar e executar as decisions relativas & organizacion
deste evento, que non se produce en Galicia desde o pasado ano 2010.

Asi, entre as funciéns principais desta Comisién van a figurar a coordinacién das
actuaciéns das administracidons publicas implicadas; a aprobacién do Plan estratéxico
do Xacobeo 2021, asi como os diferentes plans operativos anuais de
desenvolvemento; a aprobacién da marca e o logo do Xacobeo 2021; a busca de
patrocinadores privados, asi como proponer as exacciéons fiscais aplicables a estes; a
elaboraciéon e aprobacién da programacidon do Xacobeo e a sua inclusién nos plans
operativos anuais; a difusidon e promocién do evento; e outras que se lle poidan asignar
no futuro.

A Comisién estard composta por un presidente, que serd o titular da Xunta; un
vicepresidente primeiro, que serd o conselleiro de Cultura, Educacién e Ordenaciéon
Universitaria; un vicepresidente segundo, que sera a directora de Turismo de Galicia;
varios vogais procedentes de diferentes consellerias e organismos da Xunta con
competencias, asi como representantes do Concello de Santiago de Compostela, do
Arcebispado e dos concellos polos que pasan os camifios de Santiago. Ademais,
haberd un secretario con voz e sen voto procedente da Conselleria de Cultura,
Educaciéon e Ordenacién Universitaria.

A Comisidn, que estarad adscrita a8 Presidencia da Xunta, tamén nomeara de entre os
seus membros unha comisidon executiva de oito membros entre os que estardn os
vicepresidentes.

Por ultimo, esta Comisién rexerase pola Lei 16/2010 de organizacién e funcionamento
da Administracién xeral e do sector publico autonémico de Galicia e estara adscrita a
Presidencia da Xunta.

O CONSELLO DA XUNTA AUTORIZA O ACORDO POLO QUE A SECRETARIA
XERAL PARA O DEPORTE E A FEDERACION GALEGA DE AUTOMOBILISMO
ORGANIZARAN 0S CAMPIONATOS GALEGOS DE RALLYS EN 2017

= Ao abeiro deste acordo, a Secretaria Xeral para o Deporte concederalle &
Federacion Galega de Automobilismo unha subvencion por un importe maximo
103.500 euros para a realizacion, no ano 2017, dos rallys de asfalto, montana e
rallymix

= [Este convenio sumase ao asinado no mes de abril coa Federacion Galega de
Automobilismo que posibilita o acceso dos cidaddns d prdctica da actividade
deportiva federada levada a cabo polas federacions como axentes colaboradores

para a promocion das suas respectivas modalidades deportivas para o exercicio
2017

O Consello da Xunta acaba de dar luz verde ao acordo polo que se posibilita a sinatura
do convenio de colaboracién entre a Xunta de Galicia, a través da Secretaria Xeral para
o Deporte, e a Federacién Deportiva Galega de Automobilismo para a organizacién dos
campionatos galegos de rallys -rallys de asfalto, montana e rallymix- durante o ano
2017, por importe de 103.500 euros.

Ao abeiro deste convenio, a Secretaria Xeral para o Deporte colaborard cos gastos
ocasionados con motivo da realizaciéon, no ano 2017, dos rallys de asfalto -XXI Rally
da Coruna (7.000 euros); XXIIl Rally do Cocido (8000 euros); XXXIIl Rally Ria de Noia
(7.000 euros); XXX Rally Ria de Narén (8000 euros); XIV Rally Sur do Condado (8000
euros); VI Rally Ourense- Ribeira Sacra (7000 euros); XXXIX Rally San Froilan (8000
euros); X Rally Comarca da Ulloa (7000 euros); | Rally Ria de Vigo (7000 euros)-, rallys
de montana -X Subida Santa M? de Oia (3.500 euros); V Subida & Pontenova (3500
euros); XX Subida a Pontevedra (3500 euros); XLIV Subida a Chantada (3500 euros);
IV Subida as Pontes (1000 euros); |l Subida a Pontecaldelas (2.000 euros); | Subida
Cercedo- Cotobade (1000 euros); XVIII Subida a Escusa-Poio (2.000 euros); XXIlI
Subida & Estrada (2000 euros)-, e Rallymix -l Rallymix Cuntis Vila Termal (2.000
euros); IV Rallymix da Gudifna (2125 euros); Il Rallymix de Morana (2.000 euros); Il
Rallymix de Pinor (2000 euros); Il Rallymix Terra de Xallas (2125 euros); |l Rallymix de
Touro (2125 euros); IV Rallymix de Barbadas (2125 euros)-.

Este convenio sumase ao asinado no mes de abril entre a Secretaria Xeral para o
Deporte e a Federaciéon Galega de Automobilismo, no marco dos convenios asinados
polo ente autondmico coas 59 federacidons deportivas galegas, e que posibilita o
acceso dos cidadans & practica da actividade deportiva federada levada a cabo polas
federaciéns deportivas como axentes colaboradores para a promocién e
desenvolvemento das suas respectivas modalidades deportivas para o exercicio 2017.
O obxecto dos convenios é regular a colaboracién entre as partes asinantes co fin de

realizar na sua integridade a totalidade das actuaciéns, actividades, funciéns e
cometidos que, conforme a lei, asumen as federacidns deportivas en réxime de

exclusividade. O convenio asinado coa Federacién Galega de Automobilismo ascendeu
ata os 39.385,50 euros.

MEDIO AMBIENTE DESTINARA PRETO DE 260.000 EUROS A MELLORA DA
CONTORNA DA CASA DO CONCELLO EN BALTAR

» QO Consello da Xunta autorizou esta mana a sinatura dun convenio de colaboracion
para a execucion desta actuacion, enmarcada no Plan hUrbe

» Q@Grazas a esta obra adecuarase e mellorarase un espazo publico na rua Sarxente
Seoane, ao caron da Casa do Concello, da Casa da Cultura e do colexio publico, no
centro urbano

= [Esta mellora é acorde cun dos obxectivos do Plan hUrbe, promover o
desenvolvemento das vilas e dos nudcleos rurais con criterios de sustentabilidade
econdmica

O Consello da Xunta, na sua reunién desta mana, autorizou a sinatura do convenio de
colaboracién entre a Conselleria de Medio Ambiente e Ordenacién do Territorio e o
Concello de Baltar para a adecuacion e mellora da contorna da Casa do Concello no
nucleo urbano de Baltar, por un importe de case 260.000 euros.

Tratase da primeira actuacidon que se executa en Baltar a cargo do Plan hUrbe, que ten
entre as suas finalidades mellorar e promover o desenvolvemento das vilas e dos
nucleos rurais, polo que a actuacidn autorizada esta mana é acorde a este obxectivo.

Neste caso concreto, o espazo esta convenientemente delimitado por zonas para uso
dos peonis e dos vehiculos. Non asi, as zonas de aparcamento para vehiculos dos
traballadores dos edificios publicos nin para o resto dos usuarios. Polo tanto,
acométese o acondicionamento deste espazo para ordenalo e dignificalo, diferenciando
as zonas de uso peonil das de uso para vehiculos.

As actuaciéns que se van realizar consistirdn no levantado do pavimento da rda e a
retirada da instalacion eléctrica, executarse a pavimentacion con soleira de formigén e
colocacion de lousa de pedra granitica e de lastro de formigdén gris, para zonas de
aparcadoiro de vehiculos e de color vermello para as zonas de circulacién de trafico
rodado. En canto ao mobiliario, colocaranse bancos de fundicién e madeira, papeleiras
e procederase ao pintado de simbolos e prazas de aparcamento.

Coa actuaciéon, subvencionable ao 100% por parte da Xunta, foméntase a
conservacion e recuperacion de espazos publicos, coa finalidade da slUa posta en valor
como espazo social, cultural e economicamente activo; tamén se promoven todas
aquelas actuaciéns orientadas a mellorar a seguridade viaria e peonil, a accesibilidade e
a supresion de barreiras arquitectonicas, co fin de mellorar o benestar dos vecinos.

Un dos obxectivos da Xunta de Galicia é promover a execucion de equipamentos
urbanos municipais, co fin de dotar aos concellos dunha adecuada oferta de

actividades de ocio, recreativas, culturais e de lecer, con obxecto de mellorar a
calidade de vida dos seus cidadadns e do publico en xeral.

Esta actuacidon vén poner de manifesto os esforzos do Goberno galego por mellorar as
vilas galegas; xa que no presente exercicio se executaran 15 actuaciéns en ambos os
concellos, o que se traduce nun orzamento de case tres millén de euros.

Desde o ano 2010, o investimento realizado na provincia de Ourense a través do Plan
hUrbe ascende aos 10 milléns de euros, que permitiron financiar 64 actuaciéns; que no
conxunto de Galicia elévase a 123 millbns de euros, para facer realidade 157
actuacions.

Cémpre recordar que este plan ten un triplo obxectivo, fomentar a humanizacién das
vilas de Galicia, favorecer a cooperacion da Administracién autonémica e os concellos
e promover o reequilibrio territorial na nosa Comunidade, coa recuperacién de espazos
publicos.

A XUNTA ACTIVA CON JOHNSON & JOHNSON E A FUNDACION KERTOR A
PRIMEIRA INCUBADORA DE NOVOS FARMACOS EN ESPANA

A Conselleria de Economia, Emprego e Industria, a través da Axencia Galega de

Innovacion, a filial farmacéutica Jannsen e a entidade liderada por Mabel Loza e

Angel Carracedo investirdn mdis de 2 millons de euros

» O programa potenciaré o emprendemento e a transferencia de coriecemento no
sector farmacéutico, de maneira que se poida xerar actividade empresarial e
benestar econdmico e social

» A ftravés da colaboracion publico-privada captaranse para Galicia iniciativas que
posicionen a Comunidade no mapa europeo do sector, converténdoa nun polo de
innovacion aberta no descubrimento de fdrmacos

» A iniciativa permitird a creacion de 20 empregos de perfis de alta cualificacion e
experiencia en relacion coa economia do coriecemento

» Realizarase unha seleccion a nivel internacional, e posteriormente na fase de
maduracion de proxectos desenvolverase unha investigacion planificada

» O obxectivo é que os resultados cheguen ao mercado en forma de medicamento e

atraer potenciais investidores neste sector 4 Comunidade

A Xunta, en colaboracién coa multinacional Johnson & Johnson e a Fundacién Kertor
poneran en marcha a primeira incubadora de proxectos de investigacion no ambito do
descubrimento de novos farmacos en Espana. Asi, con base no convenio de
colaboraciéon aprobado hoxe polo Consello da Xunta, a Axencia Galega de Innovacién
(GAIN), a filial farmacéutica Jannsen e a entidade liderada polos investigadores e
profesores da Universidade de Santiago (USC) Mabel Loza e Angel Carracedo
investiran este ano e o que vén mais de 2 milléns de euros neste programa que busca
potenciar o emprendemento e a transferencia de cofiecemento, de maneira que se
poida xerar actividade empresarial e benestar econdmico e social.

A través da cooperacién publico-privada, e contando como empresa tractora cunha das
grandes farmacéuticas internacionais, captaranse para Galicia iniciativas que
posicionen a Comunidade no mapa europeo do sector, converténdoa nun polo de
innovacién aberta no descubrimento de farmacos. Tratase de orientar a investigacion,
en funcién das demandas propostas polas empresas e a industria, buscando ideas e
proxectos en calquera lugar do mundo para que se desenvolvan na Comunidade.

Para iso, en primeiro lugar, realizarase unha selecciéon a nivel internacional, para a que
se realizard unha chamada ou convocatoria de proxectos, aberta para investigadores e
grupos de investigacion, entidades publicas ou privadas ou calquera organismo ou
empresa que realice proxectos de |+D no ambito farmacéutico nacional ou
internacional. Esta convocatoria dara prioridade as areas terapéuticas da oncoloxia, a

inmunoloxia, a neurociencia, enfermidades infecciosas e vacinas e cardiovascular e
metabolismo.

Posteriormente, desenvolverase unha segunda fase na que se realizard unha incubacién
dos proxectos baixo a direcciéon da Fundacién Kertor. Nesta fase realizaranse estudos
dos proxectos encaminados a adquirir novos cofiecementos e aptitudes que poidan ser
Utiles para avaliar a sla adecuacidon aos obxectivos do programa. Cos resultados do
mesmo levarase a cabo unha andlise de viabilidade para o paso a fases mais
avanzadas.

A nova iniciativa supora a creacién de arredor de 10 empregos directos en Galicia e
outros tanto indirectos, de perfis de alta cualificacion e experiencia en relacién coa
economia do conecemento en descubrimento de farmacos.

O programa contribuira ao impulso do ecosistema biotecnoléxico de Galicia, cun alto
impacto sobre as pemes galegas do sector, que poderan prestar servizos para o
desenvolvemento de proxectos de descubrimento de farmacos derivados do programa.
Neste sentido, enmarcase na Estratexia de impulso & biotecnoloxia de Galicia, que
prevé mobilizar 200 milléns de euros ata 2020, dos que 125 millons de euros
proceden de fondos publicos.

A nova incubadora conta coa experiencia da plataforma Innopharma do Centro de
Investigaciéon en Medicina Molecular e Enfermidades Crénicas (CiMUS) da USC, que
ten logrado importantes resultados, como 42 acordos con companias e empresas, 6
acordos con industrias farmacéuticas para desenvolver novos modelos de colaboracién
publico-privada e novos estandares en descubrimento de farmacos e para a formacion
de novos profesionais, asi como 25 acordos de colaboracién con grupos de excelencia
dos mellores centros nacionais.

Jannsen, que achega preto do 50% do orzamento da incubadora, é unha compainiia
farmacéutica innovadora baseada na investigacidn que actia como catalizador para
gue proxectos de investigacion biomédica tempera con capacidade de transformacién
poidan converterse en novas aplicaciéns terapéuticas en areas de alta necesidade
médica. Neste sentido, o programa supén unha aproximaciéon pioneira que permitird o
fortalecemento dun ecosistema de innovacién en biomedicina co obxectivo final de
atopar novos farmacos que melloren a vida dos doentes.

Con esta iniciativa, Jannsen simase a outras importantes companias do sector, como
Laboratorios Esteve, en colaboraciéon coa Universidade de Santiago de Compostela, ou
Roche Farma, xunto coa Fundacién Ramén Dominguez, que xa estan a innovar en
Galicia a través do programa de Unidades Mixtas de Investigacion.

EDUCACION E CRUZ ROJA ESPANOLA COLABORARAN NO SERVIZO DE
TRANSPORTE ESCOLAR ADAPTADO

» A Conselleria facilitard os desprazamentos de 52 alumnos con discapacidade

A Conselleria de Cultura, Educacién e Ordenaciéon Universitaria facilitard no vindeiro
curso 2017/2018 o servizo de transporte adaptado a 52 alumnas e alumnos con
discapacidades, ao abeiro da sinatura dunha addenda ao convenio de colaboracién
subscrito con Cruz Roja Espafiola. Para iso, o Consello da Xunta deu hoxe o visto e

prace a citada sinatura desta segunda addenda, que suporda un investimento de
179.135,82 euros.

Con cargo a esta partida, a conselleria financia o importe dos desprazamentos de ida e
volta desde os domicilios dos rapaces aos seus centros escolares, asi como a ou desde
0os centros en que reciban tratamento rehabilitador, cando este coincida co horario
escolar.

O servizo obxecto do convenio estard adaptado as necesidades horarias das alumnas e
alumnos, moitas veces condicionadas polos tratamentos médicos que estes necesitan,
e nel prestaranse os pertinentes servizos de acompanamento e atencién ao alumnado
trasladado.

Ademais, nos vehiculos poderdan viaxar os 12 coidadores que acompanan aquelas
persoas gue precisen atencion individualizada, continua e permanente. A Conselleria de
Educacién farase cargo do 80 % do gasto derivado da prestacion destes servizos.

Atencién & diversidade
O obxectivo deste acordo é dar resposta s necesidades de escolares con distintos
tipos de discapacidades, que precisan nos seus traslados ao centro educativo dunha
atenciéon especifica e personalizada, de acordo coas suUas necesidades fisica e
psiquicas particulares.

Coa sinatura deste convenio a conselleria reafirma o seu compromiso coa atencién &
diversidade do alumnado galego, para fomentar o seu acceso & escolarizacién en
igualdade de condiciéns.

MEDIO AMBIENTE AVANZA NO PLAN DE SANEAMENTO DA RIA DE AROUSA
COA TRAMITACION DE NOVAS ACTUACIONS EN RIANXO CUN
INVESTIMENTO DE 14 MILLONS DE EUROS

» A conselleira de Medio Ambiente levou hoxe a Consello un informe sobre as
actuacions realizadas e as que se desenvolverdn a medio prazo para o saneamento
da ria de Arousa

» O departamento de Augas de Galicia traballa para poder licitar este mesmo ano as
obras de ampliacion da depuradora de Rianxo que presenta un excesivo volume de
augas residuais

» O investimento realizado desde o ano 2009 para mellorar o estado ecoloxico das
augas da ria de Arousa elevouse a 563 millons de euros, dos cales o Goberno galego
achegou mdis de 45 millons de euros

A Conselleria de Medio Ambiente e Ordenacién do Territorio vén de dar un paso mais
na tramitacidn necesaria para poder avanzar no desenvolvemento do Plan de
saneamento local da Ria de Arousa. Asi, prevé poder licitar este mesmo ano as obras
de ampliacién da estacién depuradora de augas residuais de Rianxo e do novo colector
e tanque de tormentas por case 14 milléns de euros. Tratase de dldas novas actuaciéons
que viran a completar o sistema de saneamento e depuracién deste concello situado na
marxe dereita da ria de Arousa.

Asi se recolle no informe sobre a ria de Arousa que hoxe coneceu o Consello da Xunta
e que vén dar conta do traballo feito e dos obxectivos que se perseguen para 0sS
vindeiros exercicios, entre os que destaca a execucién destas duas actuaciéns, e que
estan recollidos no Plan de saneamento local da ria de Arousa.

Na Edar actual a problematica existente radica principalmente en dous factores: no
excesivo volume de augas residuais xeradas na rede e a sUa carga contaminante,
especialmente por verteduras das industrias conserveiras.

Dada a situacién da depuradora actual, que non conta con dimensién suficiente para
tratar as augas residuais da sua rede de saneamento, estableceuse a necesidade de
ampliar a capacidade do sistema de depuraciéon de Rianxo como unha das prioridades
na resolucién dos problemas de contaminacién das augas costeiras da zona.

Este mesmo ano licitarase a redacciéon do proxecto e execucién da ampliacién da Edar
de Rianxo por un importe de 7,5 milléns de euros, nos terreos contiguos & actual
depuradora. Os traballos consistirdn na construcién, en dudas fases, de duas linas de
tratamento independentes, cos seguintes procesos: peneirado, desareado-
desengraxado, tratamento bioléxico, desinfecciéon por ultravioleta e lina de lodos; e
cada unha desefada para a metade do caudal esperado. Antes da reparticion de

caudal, realizarase un pretratamento comin a todo o caudal esperado. A planta
depuradora terd unha capacidade total para mais de 23.000 habitantes-equivalentes.

A parte dos problemas detectados no sistema de depuracién actual do nucleo de
Rianxo, o Plan de saneamento local tamén identificou problemas de importancia na
rede xeral de Rianxo. Desa analise, concliese que a capacidade do colector interceptor
se ve na actualidade amplamente superada polo caudal que recibe.

Para solucionar estes problemas, construirase un novo colector interceptor de case
1400 metros de lonxitude aproximadamente, con didmetros desde 400 mm (en PVC,
tramo augas arriba) ata 800 e 1200 mm (en tubo de formigén, na sua chegada ao
tanque de tormentas); asi como un tanque de tormentas cun volume de retencién de
700 m3. A estrutura sera soterrada e, contiguamente, construirase un pozo de
bombeo que funcionard como impulsién cara &4 Edar. O importe de licitaciéon é de 6,3
milléns de euros.

Contido do informe

A Conselleria de Medio Ambiente presentou esta mana no Consello da Xunta un
informe no que se fai un balance de como a Administracién Hidraulica de Galicia
encara o reto de manter nun estado adecuado para o desenvolvemento sustentable das
actividades humanas e o respecto ao especial ecosistema da ria de Arousa.

A de Arousa é a mais extensa das rias de Galicia, conta, ademais, con numerosas illas
e illotes entre as que destacan a illa de Arousa, A Toxa ou Séalvora e Cortegada, que
forman parte do Parque Nacional das lllas Atlanticas.

Para o coidado e saneamento da ria, a Xunta desenvolve duas linas de acciéon: unha
destinada a evitar as verteduras incontrolados nas rias e esixir responsabilidades aos
titulares destas, coa que foi capaz de emendar por presiéon administrativa, desde o
2009, 103 puntos de verteduras contaminantes nas rias, un 30 % do total, e que
implicou a imposicién de sanciéns por case un millén de euros.

A segunda céntrase en colaborar coas administraciéns locais cara a solucionar as
carencias nos sistemas de saneamento dos nucleos urbanos asentados arredor das
rias. No caso da ria de Arousa, xunto coa do Burgo, puxose en marcha unha
planificacién, das mais ambiciosas realizadas nunca en Galicia cunha metodoloxia moi
avanzada.

No caso do Plan de saneamento local da ria de Arousa dividiuse en 5 proxectos locais,
agrupando os concellos do seguinte xeito: Ribeira e A Pobra do Caraminal, Boiro e
Rianxo, Vilagarcia de Arousa e Catoira, Vilanova, Cambados e A llla de Arousa, e
Meafio, O Grove e Sanxenxo. Desde o 2009, o investimento en concellos situados en

torno a ria de Arousa en actuaciéns rematadas -ou a piques de rematar- ascende a
mais de 53 milléns de euros, dos cales a Xunta achegou mais de 45 milléns.

A esta cifra, haberia que engadir preto de 30 milléns de euros que se destinaran de
aqui a 2021 para as infraestruturas pendentes, recollidas no plan hidroléxico.

Comunicacion da Xunta de Galicia

. FONDO EUROPEO DE
San Caetano, s/n - 15704 Santiago de Compostela WX ik DESENVOLVEMENTO REXIONAL
Tel.: 981 541 238/42/51 - Fax: 981 541 252/41 % * "Unha maneira d facer Europa”

Correo-e: comunicacion@xunta.gal Bl o FONDO SOCIAL EUROPEQ
"0 FSE inviste no teu futuro”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

A XUNTA INVISTE 20 MILLONS NA POSTA EN MARCHA DE 83 OBRADOIROS
COS QUE SE INCREMENTARAN AS OPORTUNIDADES LABORAIS DE 1600
GALEGOS

» Os beneficiarios destes programas, que o Goberno galego leva a cabo en
coordinacion cos concellos, recibirdn formacion e un contrato de traballo

» [evaranse a cabo 59 obradoiros xerais e 24 especificos para menores de 30 anos a
través do Sistema de Garantia Xuvenil para seguir impulsando o emprego entre a
mocidade

» A Conselleria de Economia, Emprego e Industria incrementa o orzamento nun 10%
con respecto ao ano pasado e amplia a duracion dos obradoiros xerais ata os 9
meses

» Ddse prioridade ds localidades menos poboadas de Galicia a través do Plan de
formacion e emprendemento no rural e primanse os proxectos vinculados coa
Industria 4.0, os sectores estratéxicos e aqueles mdéis innovadores

» Valdrase a relacion do programa co tecido empresarial do territorio e as suas
posibilidades de insercion laboral

A Xunta acaba de resolver a convocatoria deste ano dos obradoiros do emprego nos
gue investirda 20 milléns de euros, un 10% mais que o exercicio anterior, para
aumentar as oportunidades laborais de 1600 galegos desempregados. En total poranse
en marcha 83 programas (24 na Coruna, 23 en Pontevedra, 19 en Ourense e 17 en
Lugo) a través dos que os beneficiarios recibiran formacién e un contrato de traballo.

Tratase dunha iniciativa, enmarcada na Axenda 20 para o Emprego, que o Goberno
galego leva a cabo en colaboracién cos concellos e que, polo tanto, fomenta a
cooperacion institucional. Desenvolveranse 59 obradoiros xerais e 24 especificos (un
29% do global) para menores de 30 anos a través do Sistema de Garantia Xuvenil para
seguir impulsando o emprego entre a mocidade, un colectivo prioritario para a
Administracién autonémica. De feito, a Conselleria de Economia, Emprego e Industria
estd pofendo en marcha diversas actuaciéns para os mozos e mozas galegos, como é
0 programa que se activara nas préximas semanas e que esta dotado con 90 milléns
para favorecer a contratacién de 10.000 menores de 30 anos.

Os obradoiros de emprego, a través dos que os participantes reciben un certificado de
profesionalidade con validez en todo o Estado, presentan nesta convocatoria varias
novidades, entre as que destacan a ampliacidon da duracién dos programas xerais de 6
a 9 meses. Dase, ademais, prioridade as localidades menos poboadas de Galicia para
responder asi a unha das medidas principais do Plan de formacién e emprendemento
no rural da Xunta.

Primanse tamén os proxectos vinculados coa Industria 4.0 e cos sectores estratéxicos
e de alto potencial da Axenda Galicia-Industria 4.0, asi como aqueles que presentan
unha relacién co tecido empresarial do territorio. Ademais valéranse as posibilidades de
insercién de cada obradoiro e a suUa orixinalidade, dandose maior puntuacién a aqueles
con contidos innovadores, ainda que tamén se tiveron en conta os programas mais
tradicionais -aqueles relacionados coa rehabilitacién, mellora de espazos publicos ou
atencién 4 persoas dependentes-. Priorizdronse nesta resoluciéon os proxectos de
concellos resultantes de fusidns e aqueles que se asociaron para presentar o programa.
Os obradoiros céntranse na realizacién de obras ou prestacidon de servizos de interese
xeral e social que posibiliten un traballo que, xunto coa formacién profesional para o
emprego, procure a suUa cualificacidon profesional e favoreza a sua posterior insercién
laboral. Esta formacién impulsa tamén o emprendemento, xa que os beneficiarios
recibirdn formacién especifica que lles permitira iniciar os seus propios proxectos.

Unha vez resolta a convocatoria, procederase a seleccion dos alumnos e alumnas a
través das oficinas de emprego. Teran preferencia, en xeral, as persoas beneficiarias
da Renda de Integracion Social de Galicia (Risga); mulleres; vitimas da violencia de
xénero; menores de 30 anos; traballadores que esgotasen as prestaciéns ou subsidios
por desemprego; parados de longa duracién; maiores de 45 anos; persoas sen
titulacién universitaria ou de FP de grao superior; e persoas con discapacidade ou en
risco de exclusién social. Estimase que os obradoiros comecen no mes de setembro.

No caso dos obradoiros xuvenis, os participantes deberdn tamén estar inscritos no
Sistema de Garantia Xuvenil e as actividades que realicen estaran relacionadas, de ser
o caso, coa titulacibn ou formacién previa que posuUan. Primaranse aqueles
participantes que non recibisen atencién anteriormente no Programa de garantia
xuvenil.

Os obradoiros forman parte da Axenda 20 para o Emprego, a planificacién do Goberno
galego en materia laboral para impulsar o emprego estable e de calidade e coa que se
pretende en 2020 reducir a taxa de paro ata o 10% coa creacion de polo menos
80.000 novos empregos e a creaciéon ou conversion de 50.000 contratos en
indefinidos.

O LIBRO DIXITAL SUMARA 60 NOVOS CENTROS NO CURSO 2017/18 E
BENEFICIARA MAIS DE 11.600 ALUMNOS

® FEducacion ddlle un novo impulso ao proxecto E-Dixgal, enmarcado na Estratexia
galega de educacion dixital 2020, que chegard a 154 centros o vindeiro curso

» O proxecto reforzase na ESO cunha formulacion madis flexible e adaptable, posto
que SO serdn necesarias incluir seis materias no modelo dixital

O Consello da Xunta coneceu hoxe un informe da Conselleria de Cultura, Educaciéon e
Ordenacién Universitaria sobre o proxecto E-Dixgal, cofiecido como libro dixital, que o
curso que vén 2017/18 aumentarad de xeito exponencial ao sumar 60 novos centros.
Deste xeito, esta iniciativa chegara a un total de 154 centros educativos sostidos con
fondos publicos e beneficiarda mais de 11.600 alumnos e alumnas desde 5° de Primaria
a 2° de ESO, que recibiran unha ensinanza completamente dixital. Cémpre destacar
que, actualmente, son 7000 os nenos e nenas que aprenden co libro dixital, polo que
se produce un incremento de mais de 4600 alumnos beneficiados no préximo curso
2017/18.

Os datos, ainda que provisionais (poden consultarse no seguinte enlace
http://www.edu.xunta.gal/portal/node/22848), mostran o forte impulso que o
departamento educativo da Xunta de Galicia, en colaboracién coa Axencia para a
Modernizacién Tecnoldxica de Galicia (Amtega), acaba de realizar no E-Dixgal. O
proxecto naceu como experimental no curso 2014/15 coa intencion de proporcionarlle
aos centros da rede Abalar un proxecto integral para facilitar o desenvolvemento de
proxectos de educacién dixital mediante a incorporacién de materiais especificos.
Deste xeito, no vindeiro curso, o 14% dos centros de ensino obrigatorio publicos
contan con proxectos de educacidn dixital, seis puntos porcentuais mais que no curso
2014/15, cando arrancou esta iniciativa con caracter experimental e que agora se
consolida.

Unha vez finalizado o caracter experimental do proxecto, e consolidado no seu
procedemento, optouse por darlle un novo impulso mediante a sda ampliacién, asi
como flexibilizando alguns dos requisitos. Deste xeito, a nova convocatoria reforza o
proxecto en ESO cunha formulacién mais flexible e adaptable, posto que require un
minimo de seis materias no modelo dixital, mentres que ata agora se incluian todas as
materias na iniciativa.

Equipos novos e mellora da conectividade

Unido aos 60 novos centros que se suman ao libro dixital, cémpre lembrar que a
Amtega xa iniciou a adquisiciéon de ata 22.000 equipos portatiles para os vindeiros
dous anos, destinados a alumnos e profesores de centros integrados neste programa.

Asi mesmo, a mellora das infraestruturas de telecomunicacién é un aspecto clave
neste contexto. Neste momento, mais de 460 centros publicos dispofen de
velocidades dun minimo de 100 Mpbs, e durante o 2017/18 estenderase esta
velocidade aos 832 centros restantes. Esta medida permitird que o 100% dos centros
educativos publicos de primaria e secundaria tenan acceso a internet a través de redes
ultrarrapidas.

Estratexia galega de educacién dixital 2020

Cémpre lembrar que todas estas acciéns se enmarcan na futura Estratexia galega de
educacion dixital 2020, que busca darlle un novo impulso & educacién dixital tanto
desde o punto de vista dotacional, como de contidos, formacién do profesorado e
potenciacion do cofecemento STEM (Ciencia, Tecnoloxia, Enxenaria e Matematicas)
por parte do alumnado.

O SERGAS AMPLIA A SETE NOVOS CENTROS DE SAUDE O ACORDO PARA
ASUMIR OS SEUS GASTOS DE MANTEMENTO

» Sdmanse aos 18 centros que foron autorizados polo Consello da Xunta de Galicia
en abril deste mesmo ano ao abeiro do Pacto Local

» En total, dende 2009, o Sergas asume os custes de funcionamento dun total de 49
centros de saude cedidos

O Servizo Galego de Saulde vai asumir nas préoximas datas os custos de mantemento
dos centros de saude de Carral (da Estrutura Organizativa de Xestién Integrada da
Coruna); de Carino (da EOXI de Ferrol); de Pifor de Cea, San Cibrao das Vinas e
Xunqueira de Espadanedo (da EOXI| de Ourense); e os de Boqueixén e Carnota (da
EOXI de Santiago).

Estes centros de saude sumanse aos 18 centros que foron autorizados polo Consello
da Xunta de Galicia en abril deste mesmo ano, e dos cales 9 centros de saulde xa
formalizaron escritura publica. Cémpre destacar que a asuncién de obrigas de contido
econdémico para o Servizo Galego de Saude xorde no momento en que se eleve a
escritura publica a cesién da titularidade dos centros ao Servizo Galego de Saude.

A transferencia destes sete centros de salde terd un custo anual de arredor de
400.000 euros para a Xunta de Galicia.

Logo da achega da documentaciéon necesaria por parte de cada un, asinaranse
cadanseus convenios cos distintos concellos. Unha vez asinados todos os acordos,
seguirase o tramite para sometemento dos expedientes de cesién da titularidade dos
centros de saude ao Servizo Galego de Saude. Posteriormente, e unha vez autorizada
polo Consello da Xunta de Galicia, serd elevada a escritura publica e inscrita no
Rexistro da Propiedade.

En total, desde 2009, o Sergas xa asume de forma efectiva o custo de mantemento
dun total de 49 centros de salde cedidos ao abeiro do pacto local.

Pacto Local

Entre as actuaciéons recollidas no Pacto Local, acordo asinado entre a Xunta de Galicia
e a Federacién Galega de Municipios e Provincias (Fegamp), atépase a asuncién pola
Comunidade Auténoma dos custos de mantemento dos centros de saude a cargo dos
concellos.

Isto concretouse nun protocolo formalizado entre a Conselleria de Sanidade e a
Fegamp sobre asuncién dos gastos de mantemento dos centros de saude, no que se
establece o procedemento a seguir para a cesidon da propiedade -voluntaria para os

municipios- das devanditas instalaciéns ao Servizo Galego de Saude.

A XUNTA REDUCIRA 0OS TEMPOS MEDIOS DE TRAMITACION NO
RECONECEMENTO DO GRAO DE DISCAPACIDADE

» /sto serd posible grazas ao traballo conxunto das consellerias de Politica Social e de
Sanidade, o Sergas e a Axencia para a Modernizacion Tecnoldxica de Galicia

» A través de diversos acordos, eliminarase a actual bolsa de expedientes pendentes
de valoracion e o persoal médico que participe nas valoracions poderdn acceder
aos datos da historia clinica a través da aplicacion informética IANUS

= O obxectivo é dar unha resposta adaptada ds persoas con discapacidade, evitando
desprazamentos innecesarios e simplificando a sda interaccion coa Administracion

A Conselleria de Politica Social deu conta no Consello da Xunta das medidas
adoptadas para a mellora na tramitacién do procedemento para o reconecemento do
grao de discapacidade entre as que destacan acordos entre diversos departamentos
autonémicos que repercuten no benestar dos galegos e galegas e grazas aos cales se
poderan realizar arredor de 1500 valoraciéns por mes.

Con base nesta premisa, as consellerias de Politica Social e de Sanidade e o Servizo
Galego de Saude, acordaron contar co persoal médico para realizar o reconecemento
das persoas solicitantes da valoracién da discapacidade. Para este fin, a Conselleria de
Politica Social achegara 360.000 euros entre os anos 2017 e 2018. Un acordo ao que
ademais se suma a Axencia para a Modernizaciéon Tecnoldéxica de Galicia, posibilitara
gue o persoal médico do Sergas que vaia participar nas valoraciéons como o persoal
médico dos EVO poida acceder aos datos da historia clinica a través da aplicacion
informatica IANUS, na que figuran os informes médicos que sustentan e xustifican a
posible situacién de discapacidade alegada pola persoa solicitante da valoraciéon. Asi
mesmo, emitird unha instruciéon dirixida as seccidns de cualificacion e valoracién de
discapacidades co obxecto de articular o procedemento para a execucion destes
acordos.

Estas melloras propiciaran a eliminacién da actual bolsa de expedientes pendentes de
valoraciéon e diminuirdn os tempos medios de tramitacién actuais aos tres meses
previstos na normativa reguladora do procedemento. Ademais, optimizaranse os
recursos humanos e os medios técnicos disponibles dentro do &ambito da
Administracién autonémica galega a través de medidas de eficacia e eficiencia que
permitiran a implementaciéon dun contorno de traballo colaborativo e, como prioridade,
satisfacer as necesidades dos usuarios a través dunha mellor resposta que se adapte a
situacion concreta deste colectivo, que evite desprazamentos innecesarios e que
simplifigue a interaccion dos solicitantes coa Administracién. Deste xeito, non habera
necesidade nin de presentar os informes de saude que figuran no ambito do sistema
publico de saude, nin de asistir 4s oficinas das seccidns de valoracién (salvo
excepcions).

Estas novas medidas simanse as implantadas nos ultimos anos, como o plan e os
sistemas de xestién ou o reforzo dos EVO en Santiago, Pontevedra e Vigo en 2015 e
2016. Tamén se levou a cabo unha redistribucién das areas xeogréaficas de atenciéon
das secciéns da Xefatura Territorial da Corufna, nomeadamente de Santiago e Ferrol,
reasignando os concellos de cada area na provincia co obxectivo de referencialos &
seccién mais préoxima en atencidn & sua capacidade de xestién e co fin de evitar
desprazamentos innecesarios as persoas solicitantes da valoracién da discapacidade.

Finalmente, e co fin de cumprir co compromiso de reducir os prazos de valoracién e
recofecemento do grao de discapacidade, se avaliard a finais do ano 2017 o sistema
que se vai implantar por se fose necesario adoptar novas medidas de reforzo.

A CONSELLERIA DO MEDIO RURAL PECHA A TRAMITACION A ESCALA
NACIONAL DA IXP PAN GALEGO

» O G@Goberno galego analizou na sda reunion de hoxe un informe deste
departamento autondomico sobre a orde pola que se adopta a decision favorable
en relacion coa tramitacion do rexistro en Espana

» O seguinte paso é o envio do dito expediente ao Ministerio de Agricultura e
Pesca, Alimentacion e Medio Ambiente para a sua tramitacion aos servizos da
Comision Europea

= Trdtase dun pan de codia dura e triscante, miga esponxosa e alveolado
abundante e irregular, que se elabora de forma artesanal con farina de trigo
brando, da cal unha parte debe proceder de trigos cultivados en Galicia

O Consello da Xunta analizou na sua reunién de hoxe un informe da Conselleria do
Medio Rural sobre a orde pola que se adopta a decisién favorable en relacién coa
tramitacién do rexistro da Indicacién Xeografica Protexida (IXP) Pan Galego. Deste
xeito, culminase a suUa tramitacién a escala nacional, o seguinte paso é remitir este
expediente a4 Unién Europea -a través do Ministerio de Agricultura e Pesca,

Alimentacion e Medio Ambiente- para asi lograr o seu rexistro a nivel comunitario.

A IXP Pan Galego é unha vella aspiracion dos panadeiros galegos, organizados a través
da Federaciéon Galega de Panaderias (Fegapan), que viron necesaria a creacion deste
selo para poner en valor o produto.

Nas vindeiras semanas remitirase a documentacién a Bruxelas para o seu estudo.
Deste xeito dbrense dous novos prazos — ambos de seis meses— tanto para examinar o
expediente por parte dos servizos da Comisién como para un novo periodo de
oposicions (de medio ano de duracién, pero que conclie aos dous meses se nese
tempo non se presentou ningunha alegacién). Pasado este periodo, se non hai
incidencias, a IXP seria incluida no rexistro europeo, logo da publicacién dun
regulamento da Comisién Europea no Diario Oficial da Unién Europea (DOUE).

Porén, cando se tena unha primeira valoraciéon por parte da Comisiéon (sobre uns seis
meses), poderiase activar o que se denomina “proteccién nacional transitoria”. Tratase
dun mecanismo que permite, a través dunha disposicién administrativa, protexer
provisionalmente este selo a nivel espanol e poder ter no mercado un pan certificado
baixo esta indicacion xeografica.

Caracteristicas

As caracteristicas que deberd ter o pan para poder acollerse a esta Indicaciéon estan
recollidas no correspondente prego de condiciéons. Tratase dun pan de codia dura e
triscante, miga esponxosa e alveolado abundante e irregular, que se elabora de forma

artesanal con farina de trigo brando, da cal unha parte —cando menos un 25% do
total- debe proceder de trigos cultivados en Galicia, pertencentes a variedades e
ecotipos autdéctonos galegos. Ademais, a suda elaboraciéon caracterizase pola utilizacién
de masa nai e dunha elevada cantidade auga, asi como polos longos tempos de
fermentacién e coccidén, esta ultima sempre en fornos con soleira de pedra ou outros
materiais refractorios.

O prego de condicidons establece tamén os diferentes formatos tradicionais que se
admiten, os rangos de pesos que poden ter as pezas e define as caracteristicas da

codia e da miga, asi como o aroma e sabor do produto.

O pan presentarase ao consumidor en envases individuais que incluirdn o logotipo da
IXP que figura a continuacion:

an
alego

INDICACION XEOGRAFICA PROTEXIDA

